
	గీ.	
డహహ! ఫాలాక్షశూలధారాగ్రశాత

ముఖమహాఖడ్గవల్లరీసఖభుజాహి

సార్వభౌముండు ధైర్యసుపర్వకాద్రి

రాజకంఠీరవుఁడు ముంజభోజు కలిమి.

	శా.	
మెట్టం డెన్నడు నుగ్రధాటి రణకుంభివ్యగ్రభాగంబులన్

బట్టం డెన్నఁడుఁ గేలం జాపలతటిత్పక్రూరబాణంబుతో

ముట్టం డెన్నఁడు మండలాగ్రము బ్రియాంభోరాశి భూభర్త దా

వెట్టిం గొట్టము చేయుచుండుదురు నిర్వీర్యాత్ములై శాత్రవుల్.

	గీ.	
స్ఫటికశిలయందుఁ గలయంగఁ బ్రతిఫలించు

దాసనపుఁ బూవు కెంజాయతళుకువోలెఁ

దండ్రిగుణసారవిస్ఫూర్తి తనయునందు

నాఁడునాఁటికిఁ బర్వికొనంగవచ్చు.

	చ.	
భసితముఁ బాముబేరుములుఁ బచ్చికరీశ్వరవృత్తి వేఁడి బ

ల్విసముఁ గరోటిపాత్రికయు వృద్ధతరంబగు నుక్షరాజమున్

నొసలివిలోచనంబు విడనూకి శుభోజ్జ్వలలక్షణంబులన్

బస నటియించుశంకరునిభాతి మనోహరసూతి పొల్పుగున్.

	సీ.	
పరమపావనమనఃపంకేరుహమునకు

        హరగాథ పరిమళవ్యాప్తి గాఁగఁ

గమనీయసత్కీర్తికల్పవల్లికి సర్ప

        విభుఁడు పెన్గూఁకటిపేరు గాఁగ

మానితనిజభుజమందారశాఖకు

        దానోదకము పూవుఁదేనె గాఁగఁ

బ్రణుతనానానూత్నగుణరత్నముల కీశ

        భక్తవర్ణము లున్కిపట్లు గాఁగ

		 ఈ పేజీలో చివరి మార్పు 26 అక్టోబరు 2020న 01:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

